
Irmiya 1:18 Ni kuwa, ga shi, yau na maishe ka birni mai kagara, da ginshiƙin 
ƙarfe,  da  bangon  tagulla  ga  dukan  ƙasar,  da  sarakunan  Yahuza,  da 
shugabanninta, da firistocinta, da mutanen ƙasar.

Ezekiyel 3:18 Idan na ce wa mugu, ‘Lalle za ka mutu,’ kai kuwa ba ka faɗakar 
da shi a kan mugayen ayyukansa don ka ceci ransa ba, wannan mugun 
mutum  zai  mutu  cikin  zunubinsa,  amma  zan  nemi  hakkin  jininsa  a 
hannunka.

Irmiya 6:27 Ubangiji  ya  ce wa Irmiya,  “Na maishe ka mai  aunawa da mai 
jarraba mutanena Domin ka sani, ka auna al'amuransu,

Littafin Firistoci  26:19 Zan karya ikonku wanda kuke fariya da shi,  in hana 
ruwan sama, ƙasa kuma ta zama kamar tagulla.

Maimaitawar Shari’a 23:5 Amma Ubangiji Jehovahnku ya ƙi saurarar Bal'amu, 
sai  Ubangiji  ya  juyar  da la'anar  ta  zama muku albarka saboda Ubangiji 
Jehovahnku yana ƙaunarku.

Romawa 12:21 Kada mugunta ta  rinjaye  ku,  amma ku rinjayi  mugunta da 
nagarta.

Zabura  143:8,10  A  gare  ka  nake  dogara,  Da  safe  ka  tuna  mini  da 
madawwamiyar  ƙaunarka.  Addu'ata ta hau zuwa gare ka,  Ka nuna mini 
hanyar da zan bi. 10 Kai ne Jehovahna, Ka koya mini in aikata nufinka. Ka 
sa in sami alherin Ruhunka. Ka bi da ni a hanyar lafiya.

Zabura  94:12  Ya  Ubangiji,  mai  farin  ciki  ne  mutumin  da  kake  koya  wa, 
Mutumin da kake koya masa shari'arka.

Karin Magana 27:12 Mutum mai hankali yakan hango hatsari ya kauce masa, 
amma mutumin da ba shi da kula, yakan kutsa kai ciki, daga baya ya yi da 
na sani.

Filibiyawa  2:16  kuna  riƙe  da  maganar  rai  kankan,  har  a  ranar  bayyanar 
Almasihu in yi taƙama, cewa himmata da famana ba a banza suke ba.

Ishaya 49:4 Na ce, “Na yi aiki, amma a banza ne. Na mori ƙarfina, amma ban 
ƙulla kome ba.” Duk da haka na dogara ga Ubangiji, ya daidaita al'amura, 
Shi zai saka mini abin da na yi.

Zabura 76:3 A can yake kakkarya kiban abokan gaba, Da garkuwoyinsu, da 
takubansu, i, har da dukan makamansu.

Ibraniyawa 13:21 yă kamala ku da kowane irin kyakkyawan abu, domin ku 
aikata nufinsa, yă kuma aikata a cikinmu abin da yake faranta masa rai ta 
wurin Yesu Almasihu. Ɗaukaka tă tabbata a gare shi har abada abadin. 
Amin, Amin.



1 Korantiyawa 16:15 To, 'yan'uwa, kun sani fa jama'ar gidan Istifanas su ne 
nunan fari a ƙasar Akaya, sun kuwa ba da kansu ga yi wa tsarkaka hidima.

Filibiyawa 1:27 Sai dai ku yi zaman da ya cancanci bisharar Almasihu, domin 
ko na zo na gan ku, ko kuwa ba na nan, in ji labarinku, cewa kun dage, 
nufinku  ɗaya,  ra'ayinku  ɗaya,  kuna  fama  tare  saboda  bangaskiyar  da 
bishara take sawa,

1 Korantiyawa 15:58 Don haka, ya 'yan'uwana, ƙaunatattu, ku tsaya a kafe, 
kullum kuna himmantuwa ga aikin Ubangiji, domin kuwa kun san famar da 
kuke yi saboda Ubangiji ba a banza take ba.

Kolosiyawa 4:12 Abafaras wanda yake ɗaya daga cikinku, bawan Almasihu 
Yesu, yana gaishe ku, a kullum yana yi muku addu'a da himma, ku dage, 
kuna cikakku, masu haƙƙaƙewa cikin dukkan nufin Jehovah.

2 Sarakuna 19:34 Gama zan tsare wannan birni, in cece shi don kaina, da 
kuma don bawana Dawuda.”

Irmiya 15:20,21 Zan maishe ka garun tagulla saboda waɗannan mutane, Za 
su yi yaƙi da kai, amma ba za su yi nasara a kanka ba, Gama ina tare da 
kai don in cece ka, in kuɓutar da kai. 21 Zan kuɓutar da kai daga hannun 
mugaye, Zan ɓamɓare ka daga hannun marasa tausayi.”

Zabura 55:18 Zai fisshe ni lafiya Daga yaƙe-yaken da nakan yi da magabtana 
masu yawa.

Ezekiyel 30:24 Zan ƙarfafa hannun Sarkin Babila, in sa takobina a hannunsa, 
amma zan karya hannuwan Fir'auna, zai yi  nishi a gaban Sarkin Babila, 
kamar mutumin da aka yi wa raunin ajali.

Wahayin 3:18 Saboda haka, ina yi  maka shawara ka sayi zinariya a guna, 
wadda aka tace da wuta, don ka arzuta, da kuma fararen tufafi da za ka yi  
sutura, ka rufe tsiraicinka don kada ka ji kunya, da kuma man shafawa a 
ido don ka sami gani.

1 Yahaya 3:17 Duk kuwa wanda yake da abin hannunsa, yake kuma ganin 
ɗan'uwansa da rashi, sa'an nan ya rufe ido gare shi, ƙaƙa ƙaunar Jehovah 
yake zaune a cikinsa?

Ishaya 50:4 Ubangiji  ya  koya mini  abin da zan faɗa,  Domin in  iya  ƙarfafa 
marar ƙarfi. A kowace safiya yakan sa in yi marmarin jin abin da zai koya 
mini.

Zabura  18:39  Kakan  ba  ni  ƙarfin  yin  yaƙi,  Kakan  ba  ni  nasara  a  kan 
magabtana.

2 Sama’ila 22:40 Ka ba ni ƙarfi domin yin yaƙi, Nasara kuma a kan abokan 
gabana.

Zabura 89:43 Ka sa makamansa su zama marasa amfani, Ka bari a ci shi da 
yaƙi.

Ezekiyel  13:6  Suna faɗar  ƙarya,  suna kuma yin  duban ƙarya,  suna cewa, 



‘Ubangiji ya ce,’ alhali kuwa Ubangiji bai aike su ba, duk da haka sun sa 
zuciya ga cikawar maganarsu.

Littafin Firistoci 26:37 Za su yi karo da juna kamar waɗanda suke tsere wa 
takobi, ko da yake ba wanda yake korarsu. Ba za su sami ikon tsaya wa 
maƙiyansu ba.

1 Korantiyawa 14:8 In ba a busa ƙaho sosai ba, wa zai yi shirin yaƙi?
Ayuba 15:24 Haka masifa take shirin faɗa masa.
1 Tarihi 12:8 Waɗannan su ne sunayen shahararru, ƙwararrun mayaƙa daga 

kabilar Gad, waɗanda suka haɗa kai da sojojin Dawuda, sa'ad da yake a 
kagara a hamada. Su gwanayen yaƙi da garkuwa da mashi ne. Fuskokinsu 
kamar na zakoki, saurinsu kamar bareyi a kan dutse. yadda aka lasafta su 
bisa ga matsayinsu,

1 Tarihi 12:33,38 Na kabilar Zabaluna akwai mutum dubu hamsin (50,000 ) 
suna da kowane irin kayan yaƙi.  Suka zo domin su taimaki Dawuda da 
zuciya ɗaya. 38 Duk waɗannan mayaƙa sun zo Hebron a shirye, da zuciya 
ɗaya don su naɗa Dawuda ya zama Sarkin Isra'ila duka. Haka kuma dukan 
sauran Isra'ilawa suka goyi baya da zuciya ɗaya a naɗa Dawuda ya zama 
sarki.

Luka 10:19 Ga shi, na ba ku ikon taka macizai da kunamai, ku kuma yi rinjaye 
a kan dukan ikon Maƙiyi, ba kuwa abin da zai cuce ku ko kaɗan.

2 Korantiyawa 7:10 Don baƙin ciki irin wanda Jehovah yake sawa, shi ne yake 
biyarwa zuwa ga tuba, da kuma samun ceto, ba ya kuma sa “da na sani.” 
Amma baƙin ciki a kan al'amarin duniya, yakan jawo mutuwa.

2 Timoti  2:25,26 mai  sa abokan hamayyarsa  a  kan hanya da  tawali'u,  ko 
Jehovah zai sa su tuba, su kai ga sanin gaskiya, 26 su kuɓuce wa tarkon 
Iblis, su bi nufin Jehovah, bayan da Iblis ya tsare su.

Nehemiya 4:15 Da abokan gabanmu suka ji mun san shirinsu, Ubangiji kuwa 
ya wargaje shirinsu, sai dukanmu muka koma wurin garun, kowa ya kama 
aikinsa. 16 Daga wannan rana, sai rabin barorina suka yi ta gini, rabi kuwa 
suna riƙe da masu, da garkuwoyi, da bakuna, da sulke. Shugabannin kuwa 
suka goyi bayan dukan Yahudawa sosai.

Zabura 73:24 Shawararka, tana bi da ni, Daga ƙarshe kuma za ka karɓe ni da 
daraja.

